Төлеби ауданының мамандандырылган мектеп-интернатының
7 (а,б) сынып оқушыларымен өткізілген іс-шаралардың  жылдық есебі.
2023 - 2024 оқу жылы

     Аталған мектеп-интернатының  1 тобында 27 оқушы бар.Ұлы- 13, қызы – 14. 
Іс-шаралар  кешенді жоспар бойынша жүргізіледі.Әр аптаның дүйсенбі күндері  оқушылармен  «Алтын оймақ»  атты үйірме қолөнерін өткіземіз,сейсенбі күні тәрбиелік мәні бар  іс-шаралар өткіземіз, « тазалық -  денсаулық кепілі» демекші бейсенбі күні  еңбекпен баулу мақсатында оқушылар  бөлмеде, аулада тазалық жұмыстарын жасайды. 
     Іс-шараларды өткізудегі мақсатым жаңа демократиялық қоғамда өмір сүруге қабілетті азаматты және патриотты тәрбиелеу.  
    12.09.2023ж. . Отбасы тәрбиесі бағыты бойынша  «Отбасы –мектеп» жобасы аясында 
« Отбасы - бақыт мекенім » атты тақырыпта тәрбие сағаты өткізілді.Мақсаты: Оқушылардың отбасы, жанұя туралы білімдерің шыңдай түсе отырып отбасы құндылықтарының маңызын дәріптеу.
  Отбасында адам бойындағы қасиеттер жарқырай көрініп, қалыптасады.Отанға деген ыстық сезім – жақындарына,туған туысқандарына деген сүйіспеншіліктен  басталады» Оқушылар отбасы туралы құндылықтарды айтып өтті. «Отбасы – шағын мемлекет» аты тақырыпта слайд көрсетілді.Отбасыны құрметтеуге,сыйлауға,кішіпейілділікке тәрбиеленеді.
19.09.2023ж . «Бала құқығы – асыл қазына » атты тақырыпта тәрбие сағаты өткізілді.
Мақсаты: Оқушылардың адам құқығы, оның ішінде бала құқығы жөнінде түсінігін кеңейту, әрбір адам өз құқығын біліп, өзгенің құқығын бұзбауға үйрету, құқықтық тәрбие беру.
   «Артық болмас білгенің» кезеңінде  оқушылар бала құқығы заңындағы баптарымен танысты.
«Жалғасын тап» кезеңінде оқушылар әдептілік туралы мақал-мәтелдердің жалғасын тауып айтып отырды.Топтық жұмыс кезеңінде оқушылар әдептілік нормалар туралы айтты.
   Сонымен қатар елімізде бала құқығының сақталмауы, яғни бұзылуына байланысты келеңсіз оқиғаларда кездеседі. Ақпарат құралдарында жарияланған «Темірланның хатымен» таныстырдым. Оқушылар Темірлан атты баланың құқығы бұзылғаны туралы өз ой-пікірлерін ортаға салды.Оқушыларға тәрбие сағатын бекіту мақсатында кері байланыс жасап «Желкенді кемені бояу ұсынылды.
    26.09.2023ж.  «Қарттарым – асыл қазынам» атты тақырыпта челендж өткізілді.
Мақсаты: Оқушылардың бойына халқымыздың қадір-қасиетін сіңіру,үлкенді сыйлай білуге, мейірімділікке өз ата-бабасын ұмытпай есте сақтауға, және аталы сөзден ғибрат алуға тәрбиелеу.
    Қазақтар – «Төріңнен қарт кетпесін» деп тілеген халық. Жасы үлкенге құрмет ету,қарттың бүгілген беліне сүйеу болу – біздің ата дәстүріміз. Өзіңді дүниеге келтірген, тіршілігіңе нәр берген ата-ананың алдында адамның парыз-міндеті өлшеусіз. Қарияларды құрметтеп, сыйлауға үйренеді.
      17.10.2023ж. «Оқуға құштар мектеп» жобасы « Кітап – асыл қазына » атты тақырыпта тәрбие сағаты өткізілді. Мақсаты: Білімнің кітап арқылы берілетінін ұғындыру, кітаптың адам өміріндегі маңызын, ғылым мен білімнің  пайдасы жөнінде  түсіндіру. Оқушылардың кітапқа деген қызығушылығын арттыру, оны күтіп ұстауға тәрбиелеу.
  Кітап оқуға қызығушылықтарын арттыру мақсатында  оқушылар мақал-мәтел айта отырып, 
акындардың өлең шумақтарын оқыды.Көрермендермен "сұрақ-жауап"атты қызықты 
ойындар өткізілді.
    28.11.2023ж. 1 топ 7 (а,б) сынып оқушыларымен «Еңбегі адал жас өрен» жобасы аясында «Денсаулық  және дұрыс тамақтану мәдениеті» атты  тақырыпта ашық тәрбие сағаты өткізілді. 
     Мақсаты: Оқушылардың жақсы денсаулығының, жан - жақты дамуының кепілдігі - тиімді және үйлесімді тамақтану болып саналатынын,Тамақтану сауаттылығының бес негізін; 
  Тамақтану тәртібін, тамақтану мәдениетін; «Салауатты өмір» салтына қатысты негіздеулерді тұжырымдау. 
   «Дәрумендерді тап» атты ойыны арқылы оқушылар дәрумендердің  адам ағзасына  пайдалы жағын танып біледі. Адамның ең үлкен байлығы ол – денсаулық қадірін біледі. Адамның дұрыс тамақтануы денсаулығына әсері бар . Денсаулық  бүгінгі күннің өзекті мәселесі екенін түсінеді.
26.12.2023ж . «Ұлы дала мұрагерлері» жобасы  «Даланың дархан данасы Б.Жыраудың туғанына 355 жыл» атты тақырыпта тәрбие сағаты өткізілді.
Мақсаты:Бұқар  поэзиясын  күллі  әлемге  паш  етіп,  жолын  қуар  жас  дарындарды  анықтау,  
білімділікке,  алғырлыққа,  жылдамдыққа  баулу. Сөйлеу мәдениетіне, сөзге тоқтай білуге, Ұлттың  сүйген  ұлы  тұлғалар  өмірін  үлгі  ете  отырып,  патриоттыққа,  егемен  елдің  
еркіндігін  бағалай  білуге ,елін сүюге тәрбиелеу. 
     Қазақ халқының аса көрнекті ойшылы, әйгілі жырау Абылай ханның ақылшы-биі, абыз халық арасында «көмекей әулие» атанған Бұқар Қалқаманұлының туғанына 355 жыл толды.
Жыраудың “Абылай ханның қасында”, “Ал, тілімді алмасаң”, “Ай, Абылай, Абылай”, “Қазақтың ханы Абылай”, “Ханға жауап айтпасам”, “Басыңа біткен күніңіз”, “Ай, Абылай, сен он бір жасыңда”, “Ал, айтамын, айтамын” атты толғауларында ханның сол кездегі ұстанған саясаты мен көрегендігі, алғырлығы мен білгірлігі суреттеледі. Оқушылар Жырау  туындыларырымен танысады. Жырау – ырғағы   мен    ұйқасы бар өлең  шығара  алуы, терең  мағыналы,   нақыл 
сөздерді  қолдана  білуі  жайлы танып біледі.
30.01.2024ж күні  «Жеткіншектің жеті жарғысы» жобасы аясында «Табиғатты аялайық, достар!» атты тақырыпта іс-шара өткізілді.
Мақсаты: Оқушылардың қоршаған ортаға деген махаббат құндылықтары жайлы түсініктерін кеңейту. Шығармашылық қабілеттерін, жақсылық жасай білу іскерліктерін, ойлау қабілетін дамыту, өз ойын еркін жеткізе білуге дағдыландыру.Табиғатты қорғауға, елін, жерін сүюге, мейірімділікке, ізгілікке тәрбиелеу, экологиялық тәрбие беру, Табиғат-Анаға сүйіспеншілікпен қарауға жетелеу.
  «Табиғат тіршілік көзі» атты  видео фильм көрсетілді. Оқушылар қоршаған ортаға деген махаббат құндылықтары жайлы түсініктерін кеңейтіп, табиғатты сүюді,қорғауды, табиғат-Анаға сүйіспеншілікпен қарауға үйренеді.
2024 жылдың 27 ақпан айында  «Қазақстанның қасиетті рухани құндылықтары» жобасы аясында 
« Музей – тарихи мұра» атты  тақырыпта оқушылармен этно-тарихи музейге және «Суретшілер» галереясына саяхат ұйымдастырылды.
Мақсаты: оқушыларға музейге саяхат жасау арқылы өткен тарихымызды танып білуге және оның ішіндегі тарихи жәдігерлермен,құндылықтарымызды өз көздерімен көріп, танысу
   Оқушылар өз елінің тарихын құрметтеуге , шежірелі өлкенің тарихын біліп сүйіп, құрметтеу әрбір азаматтың міндеті екендігін жете түсінеді. Оқушыларымыз мұражай қызметкеріне өз сұрақтарын қойып, көптеген құнды ақпараттар алды. Балалар аса қызығушылықпен тыңдап, өз әсерлерімен бөлісті.
20.03.2024 ж. Ұлыстың ұлы күні  Наурыз мерексіне орай Республикалық « Күй  күмбірі» Домбырашылар   челенджі  өткізілді. Мақсаты: Өскелең ұрпақты отан сүйгіштікке тәрбиелеу, ұлттың мәдени мұрасын сақтау және тарату, дәуірлік аспап – домбырады ойнауды кеңінен насихаттау. 
     Абай, Құрманғазы, Дәулеткерей, Жаяу Мұса қазақ дүниетанымын,сезімін, арман-тілегін домбыра үнімен бейнелейді.Осы дәстүрді  бүгінгі ұрпақ жалғастырып келе жатыр.Оқушылар Құрманғазының  «Балбырауын», «Адай», «Тепенкөк» күйлерін орындады.
07.03.2024ж күні  «Отбасы - мектеп» жобасы аясында «Ана деген өмірдің тірегі» атты тақырыпта іс-шара өткізілді.Мақсаты: Халықаралық әйелдер күнімен өсіп келе жатқан жас ұрпаққа аналарды, әпкелерді,сіңілдерді, қыздарды сыйлауға,құрметтеуге баулу, ұстаз-ана еңбегін бағалауға үйрету.
  Ана – барлық қиындықты жеңетін сарқылмайтын күш, тіршіліктің қайнар бұлағы. қазақ әйелінің дастарханы тоқ, қонағы ырза, дүниесі түгел. Олар үшін бірінші орында отбасының берекесі тұрады. Отбасын, Аналарын сыйлап, құрметтеп ,ұстаз еңбеген бағалайды.
  12.03.2024ж  күні «Балалар кітапханасы» жобасы аясында « Мың алғыс..... атты тақырыпта іс-шара өткізілді.Мақсаты: оқырмандардың бойынан азаматтық патриотизмді қалыптастыруға, өз Отанына деген сүйіспеншілік сезімін ұялатуға, оның тарихы мен мәдениетін құрметтеуге ықпал ету. 
   Оқушылар мақал-мәтел айта отырып, акындардың өлең шумақтарын оқыды. Оқушылар 
кітапханаға саяхат жасады, көптеген кітаптардың авторлардың шығармаларымен танысады, кітап оқуға қызығушылықтарын арттырады.
16.04.2024ж. күні  «Мектептегі бір күн» жобасы аясында «Достық – асыл қасиет» атты тақырыпта тәрбие сағаты өткізілді.Мақсаты:1.Оқушыларға достың адам өміріндегі маңызы,достықтың шынайы белгісі туралы түсіндіру;2.Оқушыларды әдеби тілмен сөйлеуге дағдыландыру,олардың өзін қоршаған ортасын дұрыс түсінулеріне,өмірге деген көзқарастарының қалыптасуына,өз ойын,пікірін баяндай жеткізе білулеріне көмектесу;
3.Оқушыларды досытққа адал болуға,имандылыққа,сыйластыққа тәрбиелеу.
  Достық-ізгі ниетті адамдардың бір-біріне тек жақсылық жасауға  серттесіп,ниет қосып іс-әрекетке ортақтасуы.Достық ізгі қасиет.Оқушылар достардың жақсы қасиеттерін бағалайды ,бір біріне қамқор болуды, жанынан қажет кезде табылатын адал достықты бағалауды үйренеді
   «Таза Қазақстан Түркістан – тазалық пен тәртіптің үлгісі» Экологиялық акциясы аясында
«Таза- өлке » күні өткізілді. Мақсаты: Оқушыларға экологиялық мәдениетті қалыптастыру, Отансүйгіштікке туған жерге және қоршаған ортаға деген деген жанашырлық пен құрмет құндылықтарын дәріптеу.
   Оқушылар ауладағы қоқыстарды тазалап, талдарды әктеп, сыпырып, техникалық қол аспап құралдарды  дұрыс қолдануда қауіпсіздік ережелерін сақтап,бірлесіп еңбек жасайды.Оқушылар  ұйымшылдықты,тазалықты,еңбекқорлықты бағалайды.
    15.03.2024 ж. күні  «Суды үнемдейтін технологияларды пайдалану заман талабы» атты 
тақырыпта іс-шара өткізілді.Мақсаты: Оқушыларға су-жер бетіндегі таңғажайып жаратылыс екендігін түсіндіру. Суды үнемдейтін заманауи,жаңа технологиялармен таныстыру.
    Қоршаған ортаны қорғау, суды ластамауға, ұқыптылыққа, жинақылыққа тәрбиелеу.
Оқушылар «Суды қалай үнемдеу керек» атты слайд тамашалап,қойылған сұрақтарға өз ойларын толық жеткізіп отырды «Суды үнемдеудің тиімді жолдары» атты слайдта оқушылар суды үнемдейтін ауыл шаруашылықта,тұрмыстық жағдайларда яғни күнделікті қолданыстағы және жаңа техникалық құрылғылармен танысты.









 







 








           14.05.2024ж күні «Ұлы дала мұрагерлері» жобасы «Мурат Ауэзов – 80 жыл» атты тақырыпта іс шара өткізілді.  Мақсаты: Жазушы Мұхтар Әуезовтың ұлы, белгілі шығыстанушы, мәдениеттанушы, ғалым Мұрат Әуезов 80 жасқа толуына орай жас ұрпаққа қоғам қайраткері, мәдениеттанушы, Қазақстанның еңбек сіңірген қайраткері Мұрат Әуезовтің өмірі мен шығармаларымен таныстыру.
    Қазақтың заңғар жазушысы Мұхтар Әуезовтың ұлы мәдениеттанушы, ғалым, мемлекет және қоғам қайраткері Мұрат Әуезов биылғы жылы 80- жасқа толып отыр. 
Мұрат Әуезов 1943 жылы 1- қаңтарда Жамбыл облысында дүниеге келген. Оқушылар Мұрат Әуезовтың Шыгармалары туралы айтты,өмірі мен шығармаларымен танысты.
21.05.2024 ж күні «Жеткіншектің жеті жарғысы» жобасы аясында «Білімді мыңды жығады» атты тақырыпта  сайыс өткізілді. Мақсаты: оқушылардың пәндер бойынша алған білімдерін саралау.Ой ұшқырлықтарын байқау, топпен бірлесе отырып жұмыс істей білуге және өз білімін көрсете білуге үйрету.Оқушылардың сөздік қорын молайту, дүниетанымдарын кеңейту, тіл байлығын, шығармашылық қиялын, логикалық ойлау қабілетін дамыту, өз ойын еркін жеткізе білуге және шығармашылықпен еңбек ете білуге дағдыландыру.Болашаққа өз үлесін қоса білетін, ізденімпаз ұрпақ етіп тәрбиелеу. Ұйымшылдыққа, еңбекқорлыққа тәрбиелеу.
    Оқушылар екі топқа бөлінеді .Топтар өз сәлемдесуі мен ұрандарын қорғап  жарысады.  
Берілген бір сөзден бірнеше сөз ойлап тауып жарысты. Қызықты мәліметтер туралы сұрақтар қойылды.
7 (а,б) тәрбиешісі : Т.Жайлауова
Төлеби ауданының мамандандырылған мектеп-интернатының  II- тобында 24 оқушы бар. 8 “A” сыныбында -5-ұл;  4 қыз;  8 ”Б” сыныбында 9- ұл; 6-қыз.
          ҚҰНДЫЛЫҚТАР: ТАЛАП,АР-ҰЯТ,ҰЛТТЫҚ МҮДДЕ (ОТАН)
   Өзінің, отбасының , сыныптың , қоғамның бір мүшесі екенін сезіну.мақсатында, «Менің саяхатым»  челленджі өтілді.
     Әр аптаның дүйсенбі күндері  оқушылармен  «Шебер қолдар»  атты үйірме қолөнерін өткіземіз,сейсенбі күні тәрбиелік мәні бар  іс-шаралар өткіземіз, « тазалық -  денсаулық кепілі» демекші бейсенбі күні  еңбекпен баулу мақсатында оқушылар  бөлмеде, аулада тазалық жұмыстарын жасайды. Әр айда жоспар бойынша оқушыларды қауіпсіздік ережелерімен, жол қауіпсіздігімен , асханада дұрыс тамақтану ережелерімен таныстырып ескертеміз.
    Іс-шараларды өткізудегі мақсатым жаңа демократиялық қоғамда өмір сүруге қабілетті азаматты және патриотты болуға тәрбиелеу.  
  01.09.2023 ж  «Менің-саяхатым» атты тақырыпта тәрбие сағаты өткізілді.  12.09.23ж «Сөзі жоғалған жұрттың, өзі де жоғалады» тәрбие сағаты.
ҚАЗАН – АЛАШ АЗАМАТТАРЫН ҰЛЫҚТАУ АЙЫ
      Қазақстан мемлекеттілігін нығайтуға атсалысу;  Қазақстанның оңтайлы имиджін қалыптастыруға белсенді үлес қосу;  Сөзіне берік, ісіне адал болу; мақсатында 
 05.10.23 ж «Ұстаздарға мың алғыс» ашық тәрбие сағаты.  

          ҚАРАША–ПОЭЗИЯ АЙЫ
   Қоғам игілігі үшін қызмет ету, Адал еңбекті құрметтеу, Физикалық белсенді болу, Халқына адал қызмет ету, мақсатында 14.11.23ж «Ұлттық теңге мақтанышымыз» тәрбие сағаты.
13.11.23 ж «Кітап-рухани қазына» тәрбие сағаты. 
    ЖЕЛТОҚСАН– «ҚАЗАҚСТАН-ҰЛЫ ДАЛА ЕЛІ»
Қазақстан мемлекеттілігін нығайтуға атсалысу Достарына,сыныптастарына,отбасы мүшелеріне қамқор болу,мейірімділік таныту Дұрыс қарым-қатынас орната білу мақсатында,  07.12.23ж Оқушыларды техникалық қауіпсіздік ережелерінің мақсатты нұсқамалықтарымен таныстыру. 05.12.23 ж «Отан-отбасынан басталады» тәрбие сағаты.      
ҚАҢТАР– «ҰЛТТЫҚ» айы ҚҰНДЫЛЫҚТАР: ТАЛАП,АР-ҰЯТ,ҰЛТТЫҚ МҮДДЕ (ОТАН)
   Қоғам игілігі үшін қызмет ету Адал еңбекті құрметтеу Ұлттық мәдениетті дәріптеу Әдеп нормаларын ұстану мақсаты бойынша 16.01.24 ж «Әдептілік-адамгершілік бастауы» тәрбие сағаты. 
АҚПАН–ОҚУҒА ҚҰШТАРЛЫҚ АЙЫ
     Ұлттық мәдениетті дәріптеу Ұлттық мұраға ұқыпты қарау мақсатында, 13.02.24 ж «Өнер-таусылмас азық» тәрбие сағаты өтті. 
НАУРЫЗ–ҰЛТТЫҚ САЛТ-ДӘСТҮРДІ ДӘРІПТЕУ
 Қоғам игілігі үшін қызмет ету, Халқына адал қызмет ету мақсатында, «Адам әдептілігімен әдемі» («Еңбегі ерен жас өрен»жобасы) аясында тәрбие сағаты өтілді. 01.03.24ж «1 – наурыз Алғыс айту күні » тәрбие сағаты өтті.15.03.24 ж  Айналаны таза ұстай білейік! сенбілік 

СӘУІР–ЭКОЛОГИЯЛЫҚ МӘДЕНИЕТ АЙЫ
   Адал еңбекті құрметтеу Қоғам игілігі үшін қызмет ету, мақсатында 02.04.24 ж «Ерлігі елге өнеге» М. Мәметова тәрбие сағаты. 16.04.24 ж «Қазақтың ұлттық ойындары» тәрбие сағаты.

МАМЫР–БЕЙБІТШІЛІК ПЕН ТАТУЛЫҚ АЙЫ
     Халқына адал қызмет ету Достарына,сыныптастарына,отбасы мүшелеріне қамқор болу, мейірімділік таныту мақсатында 05.05.24 ж 9 мамыр Жеңіс күні  «Ерлікке тағзым» тәрбие сағаты.
 
                                                                                 II-топ тәрбиешісі: Г. Оразалиева
Тәрбиелік іс-шараларды өткізудегі алға қойылған негізгі мақсат жаңа демократиялық қоғамда өмір сүруге қабілетті азаматты және патриотты тәрбиелеу.Тәуелсіз Қазақстанның жарқын болашағы үшін атсалысатын, адамгершілігі мол, ұлттық құндылықтарды жоғары бағалайтын тұлға етіп тәрбиелеу.
                                         ҚЫРКҮЙЕК – білім айы 
Түркістан облысының білім басқармасы    «Төлеби ауданының мамандандырылған  мектеп - интернатында»  12.09. 23 күні «Менің үлкен сыныптастарым» атты  челендж  өткізілді. Негізгі мақсаты оқушылардың ұжым достық құндылықтары туралы түсініктерін кеңейту. Ұжымның адам өміріндегі маңыздылығын түсіндіру, өзара татулық, сыйластық қарым қатынастарын дамыту, бірлікке, сыйластыққа, достыққа тәрбиелеу                                         
ҚАЗАН – алаш заматтарын   ұлықтау  айы
Түркістан облысының білім басқармасы    «Төлеби ауданының мамандандырылған  мектеп - интернатында»  2023  жылдың   23 — қазанында       Алаш қозғалысының қайраткері,ақын,қазақ әдебиетінің жарық жұлдызы Мағжан Жұмабаевтың туғанына 130 жыл толуына байланысты «Ұлтын сүйген ұлы жүрек»    тақырыбында  тәрбие  сағаты   өтті. Тәрбие  сағатының  негізгі мақсаты – Оқушыларды қазақтың ұлттық ақыны Мағжан Жұмабаев өмірі, шығармашылығы мен өлеңдерімен таныстыру. Оқушылардың ойын дамыту, сөйлеу қабілеттілігін арттыру, ұлтын сүюге тәрбиелеу, адамгершілік құндылықтары мен  түсініктерін кеңейту.
Экранда   М жұмабаевтың өмірінен қысқаша бейнебаян көрсетілді. Мағжан Жұмабаев поэзия әлеміндегі жарық жұлдыз, қайталанбас құбылыс. Мағжан - ең алдымен, сыршыл ақын. Ол жүректің қобызын шерте біледі, оның жүрегінен жас пен қаны аралас шыққан тәтті сөздері өзгенің жүрегіне тәтті у себетіндігін дәріптей келе Мағжан Жұмабаевтың алтын қаламсабынан  жарық көрген қара өлеңдерін оқыды. Сонымен қатар оның қамауда өткен қиындықтары жайында  көрініс көрсетілді. Мағжан - қазақ поэзиясының шолпан жұлдыздарының бірі әрі бірегейі. Ол артына өшпес рухани мол мұра, өзіне өлмес мәңгілік ескерткіш қалдырып кетті. Оның бізге қалдырған мұрасы — поэзиясы болғандықтан оның  поэзияларынан  үзінділер оқылды.

ҚАРАША – ұлықтау айы
 Түркістан  облысының  білім  басқармасы    «Төлеби  ауданының  мамандандырылған  мектеп - интернатында»  2023  жылдың   28 — қарашасында «Ақпараттық сауаттылық – бүгінгі заман талабы»    атты тәрбие   сағаты  өткізілді.Тәрбие  сағатының  негізгі мақсаты Оқушыларды тапқыр сөйлеуге, салмақты ой айтуға үйрету,қазақ тілінде сөйлеу шеберлігін арттыру,сөздік қорың молайту, сөйлеу мәнеріне дағдыландыру Сайыс сабағымызды бастамас бұрын әділ қазылар алқасы сайланды.  Оқушылар мақал-мәтел – ата-бабамыздан қалған өшпес мұра. Мақал-мәтелдің тәрбиелік мәні зор, рухани байлық. Көлемі жағынан шағын болғанымен, уақыт өткен сайын мағынасы тереңдеп, құны артып, қымбат қазынаға айналып келетіндігін түсіндіре келе сайыстың шарттарымен таныстырылды. Сонымен қатар мақалдардың шығу тарихы туралы бейне роликтер көрсетіліп,  -“Ойлы болсаң,тауып көр”мақал мәтелді ретімен орналастыру бойынша ойын ойнатылды. Әрі қарай оқушылар өздері  білетін мақал мәәтелдерді айтып екі топ бойынша жарысты. Сабақ соңында   қазылар шешім шығарғанша  Лесбай Жанеркенің орындауында  балбырауын күйі орындалды.Жеңіске жетер дейміз нағыз мықты,- дей отыра, сөз кезегін әділқазылар алқасына беріп.Тәрбие сағатымызды қорытындылай отырып, жеңімпаздарды марапаттадық. 

                         ЖЕЛТОҚСАН – «Қазақстан - ұлы дала елі» 
Түркістан  облысының  білім  басқармасы    «Төлеби  ауданының  мамандандырылған  мектеп - интернатында»  26.12.2023  «Адал өмір сүру-абзал қасиет» атты тәрбие сағаты өткізілді. Мақсаты: оқушылардың бойына рухани адамгершілік қасиеттерді ұялату үшін мейірбан,ақылды,шыншыл,қайырымды адамдық асыл қасиеттерді игеруге ықпал ету. Сабақ барысында адамгершілік қасиеттер мен әдепті адамдар, әдетте, арлы да иманды, қайырымды да, мейірімді келетіндігі айтылып тақырыпқа байланысты сұрақтар қойыды.
Екінші  тапсырма  ой қозғау. Оқушылар берілген сұрақтарға жауап бере отырып адамгершілік жасаудың өз борыштары екенін түсіне білді.  Үшінші тапсырма бойынша Адамгершілік туралы Ұлы Абайдың 
«Бес нәрседен қашық бол, 
Бес нәрсеге асық бол, Адам болам десеңіз»- деген өлең жолдарына   түсінік берілді.
 Төртінші тапсырма: оқушылар адам бойындағы жақсы және жаман қасиеттерді тақтаға кезекпен жазып шықты. Ары қарай мақал –мәтелдер айтылып жалғасын тап ойыны ойналып сабақ қорытылды.   
                                         ҚАҢТАР – «ұлттық код »айы
Түркістан  облысының  білім  басқармасы    «Төлеби  ауданының  мамандандырылған  мектеп - интернатында» 30.01.2024 «Ақпараттық сауаттылық – бүгінгі заман талабы»    атты тәрбие   сағаты  өткізілді.
Тәрбие  сағатының  негізгі мақсаты: ақпаратты технология және оны пайдалану туралы толығырақ мәлімет  алу, информатика пәніне оқушылардың қызығушылығын арттыру,  өз ойларын еркін айта білуге  тәрбиелеу болды.

Сабағымыз 6  кезеңдік  сайыс сабақ ( «Ой толғау» кезеңі, «Құпия алаң»  кезеңі, «Мақал –сөз мәйегі»,« Жұмбақ шешу» , «Бәйге»,«Полиглот» )ретінде өткізіліп ақпаратты технология және оны пайдалану туралы толығырақ мәлімет  алынды.  
2- бөлім  «Құпия алаңы» бойынша тақтада компьютер суретімен белгіленген сұрақтарға  әр топ бірінен соң-бірі  өз қалаулары бойынша сұрақтарды таңдап  жауап берді. Дұрыс жауапқа 10 ұпай берілді.
                                         
АҚПАН – оқуға құштар ел
Түркістан  облысының  білім  басқармасы    «Төлеби  ауданының  мамандандырылған  мектеп - интернатында» 27.02.2024  Қазақтың демократ ақыны С.Торайғыровтың туғанына 130 жыл  толуына байланысты «Шығамын тірі болсам адам болып»  атты тәрбие   сағаты  өткізілді.  Сабағымызда ақынның өлеңдері оқылып , өмірбаяны туралы бейне ролик қойылды. Жүргізушілер ақынның өмір баянын тереңдете түсіндіру мақсатында оқушыларға бірнеше сұрақтар қойды. Әрі қарай оқушылар С.Торайғыровтың өлеңдерін кезекпен оқып берді.








                                         НАУРЫЗ – ұлттық салт дәстүрді дәріптеу 
Түркістан  облысының  білім  басқармасы    «Төлеби  ауданының  мамандандырылған  мектеп - интернатында» 12.03.2024  «Ұмыт болып бара жатқан қазақтың тағамдары » атты тәрбие сағаты өткізілді.                                                                                                                      Сабақ барысында ұмыт болып бара жатқан қазақтың тағамдары туралы түсінік беріліп,  оқушылардың пікірі тыңдалды.  Ары қарай тағамдар туралы өлеңдер ойын арқылы оқылды. Интерактивті тақтада тағамдардың суреті берілген, сол тағамның атын айтып неден жасалғандығы туралы өлең оқу. Келесі кезең мақал- мәтелдермен жалғасын тапты. Кім жылдам ойыны ойналып, жұмбақтар шешіліп, рефлексия жасалды. Сабақтан кейін қандай әсер алғанын, не сезінгенін, не ұнағанын айтып, алған әсерімен бөлісті.
(«Еңбек-елдің мұраты» жобасы)
                                         
СӘУІР– экологиялық мәдениет  айы
Түркістан  облысының  білім  басқармасы    «Төлеби  ауданының  мамандандырылған  мектеп – интернатында  23. 04  24  «Біз зорлық-зомбылыққа қарсымыз» атты тәрбие   сағаты  өткізілді.Тәрбие сағатының негізгі мақсаты оқушыларға зорлық-зомбылық туралы мағлұмат беру, адамның жаны мен тәніне үлкен зардап әкелетін соққы екенін түсіндіру және зорлыққа қарсы біздің елімізде заң бар екенін айту. Оқушыларға толеранттылық туралы мағлұмат бере отырып, өздері жүрген орталарында мейірімді болуға, бұзақылық істерге бармауға, адами бойларындағы қасиеттерін сақтауға, әдепті де, тәртіпті де тұлға болып өсуін тәрбиелеу.
Тәрбие сағатында  жаңа ұғымдарды талданып, талқыланып,  проблемалық, ой қозғау, эвристикалықәдіспен өткізілді.
Тәрбие сағатының барысында  слайд,ой қозғау тапсырмаларыберіліп,  
сыныпты үш топқа бөле отырып  «Сен, мен және біз – бәріміз әлемді өзгертеміз» деген ұранды ұстанып жұмысымызды бастадық.
II. Негізгі бөлім.   1.Топтарға тапсырмалар беру арқылы «Бейбітшіл ел – Қазақстан» атты елдің моделі құрылды, ол үшін:                                                                                        А) Күн : Бақытты балалық шақ деген не?                                                                                                    Ә) Видеоролик көрсетілді. (мектеп қабырғасындағы оқушылар арасындағы зорлық зомбылық туралы). Оқушыларға өмірде қатыгез адамдардың бар екендігі түсіндірілді.                         Б) Бұлттар: Зорлықтың қандай түрлері бар?
В) Ашық аспан: «Зорлық зомбылықсыз балалық шақ» болу үшін не керек?
Г) Шаңырақ: Жанұяларыңыздың қандай болғанын қалайсындар?
Д) Тал: «Бала құқығы» ағашын жасаңдар, қаңдай құқықтарың бар?
III. Қорытынды бөлім. Міне, осындай болу керек Қазақстан! деп , «Менің Қазақстаным» атты слайдты көрсете отырып, Қазақстанның қандай ел болу керектігін оқушылар ойларын айтты.
МАМЫР–бейбітшілік пен татулық айы
Түркістан  облысының  білім  басқармасы    «Төлеби  ауданының  мамандандырылған  мектеп – интернатында 21.05.24  күні  Зиянды заттардың зардабы» («Жеткіншектің жеті жарғысы»жобасы) атты тәрбие сағаты өткізілді.  Мақсаты:  Денсаулықты сақтау және нығайту туралы білім беру. Өзін-өзі тәрбиелей білу, жағымсыз іс-әрекеттерден аулақ болу. Салауатты өмір салтына тәрбиелеу. 

Сабақты  ұйымдастыру барысында  балалар шаттық шеңберін құрып бір біріне жақсы тілектер айтты. Сабақ барысында зиянды заттарға ( темекі, алкаголь, ішімдік) беріліп «Темекі – теңдесіз жау» атты бейне фильм көрсетілді. Келесі кезең ой бөлісу – темекі, алкаголь, ішімдік  осы заттардың адамға келтірер зияны туралы ой бөлісті.әрі қарай оқушылар үш топқа бөлініп өздері дайындап келген слайдтарын топ болып қорғап шықты.
Сабақты қорытындылай келе « Пайдалы – зиянды » ойын – жаттығу ойналды.  Бұл ойында  бірнеше  жағдайлар оқылып оқушылар дұрыс  бұрыстығын жаттығулар арқылы көрсете білді.
Төлеби ауданының мамандандырылған мектеп-интернатының  4-тобында  17 оқу-
шы бар. Оның ұлы-8, қызы-9.                                                                                                                                                                                                  Тәрбиелік іс-шараларды өткізудегі алға қойылған негізгі мақсат жаңа демократиялық қоғамда өмір сүруге қабілетті азаматты және патриотты тәрбиелеу.Тәуелсіз Қазақстанның жарқын болашағы үшін атсалысатын, адамгершілігі мол, ұлттық құндылықтарды жоғары бағалайтын тұлға етіп тәрбиелеу.

   Төлеби ауданының мамандандырылған мектеп-интернатында 2023 жылдың екінші қазанында «Қарттарын қадірлеген ел ардақты» атты тәрбие сағаты өтті.
Тәрбие сағаты кездесу түрінде өтті. Тәрбие сағатына қарт ұстаздарымыз Құдайбергенова Оңал апай, Тәжібаева Тәттіқыз апай және Мырзалиева Қызбала апайлар шақырылды. 
 Қонақтарымыз өздері жұмыс жасап жүрген кездегі  қызықты әңгімелерін баяндап берді.
  «Балқадиша» әнін Қалаубекова Іңкәр орындап берді.
   Оқушылар 7 сынып оқушысы Асан Гүлнұр. “Жақсы адамдарым” әнін орындап берді. 
   8 сыныптың қыздары «Флэшмоб» биін биледі
   Апаларымызға  арнап 7 сынып оқушысы Қуатбек Жанерке «Адай» күйін орындап берді
Төлеби ауданының мамандандырылған мектеп-интернатында 2023 жылы 10 қазанда «Еңбегі адал жас өрен» жобасы аясында   «Адамгершілік – рухани тәрбиенің негізі» атты дөңгелек үстел өтті
 Оқушылардың рухани дуниетанымын дамыту, бойларында рухани адамгершілік қасиеттерді ұялату  мақсатында «Адамгершілік – рухани тәрбиенің негізі»  атты дөңгелек үстел өтті. «Оқушыларды адамгершілікке тәрбиелеу, баланың жеке тұлғалық қабілетін қалыптастыру мен дамытудың аса маңызды бір саласы, ұжымға, қоғамға, Отанға, еңбекке, өз міндеттеріне және өз басына жауапкершілігін қалыптастыру» 
   Адамгершілік, рухани келісім туралы  оқушыларға мәлімет берілді. Ой қозғау мақсатында оқушыларға тақырыпқа сай сұрақтар қойылып, жауаптар алынды. Сонымен қатар адам бойында кездесетін жағымсыз қасиеттер жеке –жеке аталынып, оларды адам бойынан алшақтатудың жолдары аталынды.
Рухани байлық пен материалдық байлықтың ерекшіліктерін ажырытты. Соңында оқушылар бір-біріне жақсы тілектер тілеп, тақырып аясында көп мәліметтер алғандарын, олардың болашақта пайдасы тиетіндеріне сеніп тарасты. 
Төлеби ауданының мамандандырылған мектеп-интернатында 2024 жылы 14 наурызда  «Таза су жер бетіндегі тіршіліктің жалғасуы үшін ең маңызды фактор» атты баяндама оқыдым
Мақсаты: Суды үнемдеу мәдениетін қалыптастыру жобасы бойынша-оқушыларға суды үнемдеп қолдануды насихаттау. 
Су – біздің өміріміз бен денсаулығымыздың қайнар көзі, ол адамдарға және басқа да тіршілік иелеріне өмір сыйлайтыны айтылды. Бейнебаян көрсетілді
Қазіргі уақытта, еліміздегі әрбір үй сумен қамтамасыз етілген. Біз қалаған уақытымызда шай қайнатуға, кір жууға немесе үйді тазартуға мүмкіндігіміз бар. Мүмкін осыған байланысты судың қадірін түсінбейтін шығармыз? Біз оны үнемдемейміз, шүмекті (кранды) ұзақ уақытқа ашып қоямыз. Ал, Африка тұрғындары су тапшылығынан үлкен зардап шегетіні туралы айтып өттім.
    Төлеби ауданының мамандандырылған мектеп-интернатында 2023 жылы 24 қазанда Кемел Тоқаевқа-100 жыл толуына орай Жеткіншектің жеті жарғысы жобасы аясында «К.Тоқаев-детектив жанрының негізін қалаушы»  атты тәрбие сағаты өтті
  Тәрбие сағатының мақсаты: Оқушыларды детектив жанрының негізін қалаушы, жазушы, ұлы Отан соғысының ардагері-Кемел Тоқаевтың өмірі және шығармаларымен таныстыру;
Тәрбие сағаты жүргізушінің сөзімен басталды.
 Кемел Тоқаевтың өмір жолындағы қиындықтары, жазған кітаптары  туралы мәліметтер айтылды.
Көрініс көрсетілді
Кемел Тоқаев жайында слайдтар мен видеолар көрсетілді.
   Төлеби ауданының мамандандырылған мектеп-интернатында 2023 жылдың 21 қарашасында «Ғаламтор қауіпсіздігі» жобасы аясында «Кибербуллинг зардаптары» атты тәрбие сағаты өтті
 Тәрбие сағатының мақсаты: Қоғамда орын алып отырған жасөспірімдер арасындағы қорлау, мазақтау, намысқа тию секілді  жағдайлардың алдын алу, Оқушылардың буллинг, кибербуллинг туралы жалпы түсінігін қалыптастыру арқылы жауапкершіліктерін арттыру, өзара сыйластық қарым-қатынасын орнату. 
Тәрбие сағаты барысында оқушыларға бейнероликтер көрсетіліп, сұрақтар берілді. «Миғашабуыл» әдісі арқылы оқушылардың көзқарастарын біліп, ойға шақырылды. Жасөспірімдер арасында белең алып отырған тәртіпсіздіктерден сақтану жолдары айтылып, жағдаяттар ұсынылды. 
   .
       10сынып оқушылары «Буллингке қарсымыз» деген тақырыпта көрініс көрсетті
Буллингпен қоса жүретін Кибербуллинг (электрондық кеңістікте қудалау, онлайн қатыгездік) – бұл өзін-өзі қорғай алмайтын құрбанға қарсы бағытталған, электрондық жолмен әрекеттесу жолдарын қолданумен жалғыз немесе бір топ адам жүзеге асыратын ұзақ уақыт бойы жүйелі қудалаудың, қасақана агрессияға толы әрекеттердің бір түрі. Бұл смс-хабарламалар, әлеуметті желілер, абыройды төгетін веб-парақшалар ашу немесе қорлайтын, тіл тигізетін бейнеконтент жариялау арқылы, т.б. жолдармен жасалады.
9-10 сынып қыздарының түсірген «Кибербуллинг зардаптары» деген тақырыптағы бейнеролигі көрсетілді.
    Төлеби ауданының мамандандырылған мектеп-интернатында 2024 жылы 23 қаңтарда  «Экология –өмірдің жүрегі» атты тәрбие сағаты өтті
  Тәрбие сағатының мақсаты:
  Білімділік: Оқушыларға экологиялық білім беру
  Дамытушылық: Экология мәселелеріне, қоршаған ортаның тағдырына немқұрайлы қарамауға баулып, табиғатқа сүйіспеншіліктерін одан әрі дамыту.
  Тәрбиелік: Қоршаған орта мен оның табиғи ресурстарын тиімді пайдалану барысында табиғатты қорғай алатын, аялай білетін, адамгершілігі мол, ізгілікті, экологиялық білімі мен мәдениеті жоғары жаңа ұрпақты тәрбиелеу.
Тәрбие сағаты үш кезеңнен тұрады:
1. Ұйымдастыру 
2. Негізгі кезең
3. Қорытындылау 
Тәрбие сағатында «Қазақстанның байлықтары» бейнебаян көрсетілді
Тәрбие сағаты жарыс түрінде өтті.
Баедилова Жанар және Оразалиева Гүлзат апайлар әділ қазы алқасы ретінде сайланды.
Тәрбие сағатында оқушылар екі топқа бөлінді: «Шығармашыл» және «Үнемшіл»
 
Негізгі кезеңде экологиялық экспрес ұйымдастырылды, ол 7 аялдамадан тұрды:
1.«Танысу» аялдамасы. Шарды бір – біріне бергенде өзінің аты – жөнін және немен айналысатынын айтып, келесі оқушыға береді. Шарды ұстап айтуды жүргізуші өзінен бастайды.
2. «Киностудио» аялдамасы:
«Қазақстанның байлықтары» фильмін көру. 2-3 мин
3. «Ой шақыру» аялдамасы.
«Қазақстанның байлықтары» фильмін көріп, оқушылар Қазақстанның байлықтарын айта келіп, оны өндірудегі табиғатқа зиян келтіретін екінші жақтарын көрсетеді.
4. «Қасірет» аялдамасы. «Семей полигоны» видеофильмінен үзінді көрсетілді.
5. «Сұрақтар» аялдамасы
Бұл аялдамада экологияға байланысты әр топқа 10 сұрақтан қойылды. 
  6. «Ұлттық – тәлім тәрбие» аялдамасы.
«Шығармашыл» тобының қазақтың экологиялық тыйым сөздері, мақал – мәтелдері, нақыл сөздері бойынша жарысты.
7. «Үнемшіл» аялдамасы
«Үнемшіл» тобы жанұяның бір күнгі үйден шығатын қоқыстарын тізімін жазып, көп қабатты үйлерден күнделікті қанша қоқыс шығатынын есептеп, олардың қанша уақытта толық айырылып, шіруін есептеп олардың азайту жолдарын айтты. 
Тәрбие сағатының соңында Гүлзат апай мен Жанар апай өз бағаларын беріп, «Шығармашыл» тобы жеңіске жетті.
Төлеби ауданының мамандандырылған мектеп-интернатында 2024 жылы 23 сәуірде  «Темекі  шегу – зиянды  әдет» атты  тәрбие сағаты өтті.
Тәрбие сағатының мақсаты:  Жас  ұрпаққа  адам  денсаулығының  қымбаттылығын,  бағалы  байлық  екендігін түсіндіру.  Оқушылардың  зиянды  заттарды  қолдануға  деген  теріс  көзқарастарын  қалыптастыра  отырып,  темекінің  ағзаға  тигізетін  әсері  және  одан  туындайтын  ауру  түрлерін  білуге  тәрбиелеу.  Салауатты  өмір  салтын  қалыптастыру.
Тәрбие сағатында темекінің, есірткінің зияндары  туралы айтылды. Дүние жүзінде темекі мен нашаның салдарынан миллиондаған адамдардың көз жұмғаны туралы айтып өттім.
Оқушыларға ситуациялық сұрақтар қойылды.
Төлеби ауданының мамандандырылған мектеп-интернатында 2024 жылы 14 мамырда «Тағдырыңның кілті өз қолыңда» атты  тәрбие сағаты өтті.
Тәрбие сағатының мақсаты:  Білімділік: өмірдің адам үшін маңыздылығын жан-жақты ашып, сараптап, пайымдап, талдай отырып, өмірдің құндылығы, өмірге деген сүйіспеншілік туралы түсінік беру;
Тәрбиелік: өмірді сүюге, бағалауға баулу; 
Дамытушылық: өмірді мәнді де мазмұнды сүруіне ықпал ете отырып, түрлі жағдаяттардан жол табу, күрделі өмірлік мәселені шеше білу, модель қорғау іскерлік-дағдыларының қалыптасуына түрткі жасау.
Тәрбие сағаты барысында «Ойланып көрейік» жаттығуы жасалды. Бұл жаттығуда оқушылар өздері таңдап алған сұрақтарға жауап беріп, сол берген жауаптарын дәлелдеп берді. Оқушылар өздерінің өмір туралы ұғымдарын айтты.
 Оқушыларға күнделікті өмірге қатысты сұрақтар қойылды.
«Айдар тағу» бөлімінде оқушылар өз өнерлері туралы айтып өтті. 
Аяқталмаған сөйлемдерді аяқтау ұсынылды.
Тәрбие сағатын Марк Аврелийдің өмір туралы «Өзіңді тануды, өзіңді зерттеуден баста»-деген өсиетімен аяқтадым.
Төлеби ауданының мамандандырылған мектеп-интернатының 11-сынып оқушыларымен бірге өткізілген тәрбие жұмыстары «Біртұтас тәрбие бағдарламасы» аясында ұлттық құндылықтарды дәріптей отырып жүргізілді. Тәрбие құндылықтары: Ұлттық мүдде, Ар-ұят,Талап.

       Тәрбиелік іс-шараларды өткізудегі алға қойылған негізгі мақсаты мен міндеттері:
Жалпыадамзаттық және ұлттық құндылықтарды бойына сіңірген ұрпақ тәрбиелеу. Ата-ананың өсиетін тыңдауға, ұлттық мұраны қастерлеуге, қазақ тілін құрметтеуге, жақсылыққа,игілікке бой түзеуге , денсаулықты қадірлеуге, салауатты өмір-cалтын ұстануға табиғатқа,табиғи ресурстарды үнемді әрі тиімді қолдануға тәрбиелеу және еңбекқорлыққа тәрбиелеу.
   Төлеби ауданының мамандандырылған мектеп – интернатында 2023 жылдың 
 11- қыркүйек күні  Қазақ әдебиетінің ХХ ғасырдағы жарық жұлдыздарының бірі, жазушы, драматург Жазушы Оралхан Бөкейдің туғанына 80 жыл. «Алтайдың асқақ жыршысы» атты тәрбиелік сағаты өткізілді.  Мақсаты: Оқушыларға Оралхан Бөкейдің 80 жылдығына орай өмірі мен шығармашылығын насихаттау.Дүниетанымдарын кеңейту, шығармашылық қабілеттерін ашуға мүмкіндік жасау;Ұлтжандылыққа, қамқорлыққа, жанашырлыққа тәрбиелеу, өз елінің біртуар азаматтарына деген мақтаныш сезімдерін ояту.
      Жоспарланған  іс-шара мектептің акт залында өтті. Іс-шара  жүргізуші сөзімен басталды. 
Бейнебаян көрсетілді.
Әдебиетке өзіндік өрнегін сала келген жазушы оқырманын өзгеге ұқсамайтын ерекшелігімен таңқалдырды. 
1970 жылы Алматыда жарық көрген «Қамшыгер» атты повестер мен әңгімелерінің тұңғыш жинағы жазушы есімін көпке таныс етті.Оралхан Бөкейдің шығармалары мәңгілік. 
        Оқушылар Оралхан Бөкейге арналған өлеңдер оқыды.
Отанын жанындай сүйіп, қастерлеген Оралхандай ұлы тұлғалардың шығармаларын кейінгі          ұрпаққа аман жеткізу әрбіріміздің парызымыз.
        Төлеби ауданының мамандандырылған мектеп – интернатында 2023 жылдың9-қазан күні «Еңбегі адал жас өрен»жобасы аясында «Кішіпейілдік-ізгіліктің негізі»атты тәрбиелік сағаты өткізілді. 
 Мақсаты: Халқымыздың сан мыңдаған ғасырлар бойы жинақтаған баға жетпес қазынасы – бабалардың өсиет сөздерін ұғындыру; үлкенге құрмет көрсетуге, кішіге ізет көрсетуге баулу; оқушыларды өз ойларын жеткізе білуге, пікір айту, тыңдауға үйрету.
Оқушыларға адалдық пен әділдік туралы түсінік беру; олардың құндылық ретіндегі мәнін ұғындыру.
Міндеттері: адами қарым-қатынастағы адалдық пен қоршаған ортадағы,өмірдегі әділдіктің орны мен маңызы туралы түсіндіру; оқушылардың адалдық пен әділдікті дұрыс ұғына білу біліктіліктерін дамытуға ықпал ету; оқушыларды адалдыққа, әділдікке  және шынайылыққа тәрбиелеу.

“Ойланайық,пікірлесейік”атты айдарынан берілгенсұрақтарға әңгіме жүргізілді.  
«Мақал-мәтелдер» , «Жағдаятты талдау», «Жүректен жүрекке» айдарлары жүргізілді.
    Оқушылар шеңберге тұрып, бір-біріне жүрекжарды тілектерін айтады.
Оқушыларға “Уақыт“ тренингін интерактивті тақтадан көрсетілді.
«Еңбегі адал жас өрен»жобасы аясында өткізілген «Кішіпейілдік-ізгіліктің негізі»атты тәрбие сағаты өз деңгейінде өткізілді.
14-қараша күні «Ұлт болашағы-ибалы ұл мен инабатты қыз»(«Еңбегіадалжасөрен» жобасы)атты тәрбие сағаты өтілді. Мақсаты: Қазақстанмемлекеттілігіннығайтуғаатсалысу
Өзінотбасының,сыныптың,мектептің,қоғамның,Отанныңбірмүшесі екенінсезіну
Дұрысқарым-қатынасорнатабілу. Тәрбие сағаты барысында оқушыларға  ибалы ұл мен инабатты қыздың ұлт болашағына үлкен септігін тигізетіні жайлы айтып өтілді. Оқушылар өз кезегінде тақырыпқа сай мақал- мәтелдер айтып жарысты,өз ойларымен бөлісті.
«Қоғамға қызмет жобасы» аясында Діннің тарихын, мәнін және оның қоғамда орын алатын орнын анықтау; Діни білім беру арқылы келер ұрпақты адамгершілікке, мейірімділікке, кішіпейілділікке тәрбиелеу;Оқушылардың діни сауатын ашу және әртүрлі теріс діни ағымдардан сақтану мақсатында 6- ақпанда «Дін және қоғам» атты дөңгелек үстелі ұйымдастырылды. Іс-шара барысында оқушыларға тәрбиеші діннің шығу тарихын,діннің түрлері мен қоғамдағы орны туралы жалпы мәлімет беріп өтті. Дін және экстремизмнің айырмашылығын анықтап, түрлі сұрақтарға жауап алынды. Өз кезегінде оқушылар дінге көзқарасы жайлы айтып өтті. Қоғамдағы қатер төндіретін жат діни ағымдарға еріп кетуден сақтану  үшін оқушылармен түрлі жағдаяттарды талқылап,  түрлі кеңестер айтылды. 
12-сәуір күні«Күй атасы-Құрманғазы» тақырыбында Құрманғазы Сағырбайұлының туғанына 200 жыл толуына орай 11-сынып оқушыларына тәрбие сағаты өткізілді.Мақсаты:Ұлттық мәдениетті дәріптеу; Ұлттықмұрағаұқыптықарау; Тәрбие сағат барысында оқушылар күйшінің өмірбаянымен таныстырылып, шығармалары тыңдалды.
30 -сәуір күніерте жастан экологиялық мәдениетті қалыптастыру мақсатында «Табиғат, бас иемін сенің құдіретіңе»атты  тәрбие сағаты өтілді. Іс-шара барысында оқушылар табиғатты қорғап,аялап,болашақта зиянды қалдықтардан тазалайтын құрылғыларды ойлап табатын мамандар ретінде өз үлестерін қосатыны жайлы айтып өтті.Тәрбие сағаты өз деңгейінде өтті.
 3 мамыр күні  - « Таза Қазақстан» экологиялық акциясын қолдау мақсатында Төлеби ауданының мамандандырылған мектеп-интернатында «Түлектердің ағаш егу» акциясы  ұйымдастырылды. Акцияға мектеп-интернат түлектері мен  сынып жетекшілері және  тәрбиешілері бірлесе отырып қатысты. Игі шараның мақсаты: Республикамыздың экологиялық жағдайын жақсарту, туған жердің тазалығын сақтау,мектепті көркейту, көгалдандыру жұмыстарын жандандыру арқылы табиғатты сақтау. Мектеп-интернатымыздың бітіруші түлектері мектептің ауласына түрлі жеміс ағаштарын отырғызып,оларды әктеу жұмыстарына белсене атсалысты,  мектебіміздің ауласының көркеюіне өз үлестерін қосты.
14-мамыр күні 11- сынып тәрбиеленушілеріне Шәкәрім Құдайбердіұлының туғанына 165 жыл толуына орай «Ұлы Дала мұрагерлері» жобасы аясында «Ұлы Даланың дарын иесі» атты дөңгелек үстелі ұйымдастырылды.Мақсаты:Ұлттықмәдениетті дәріптеу;Ұлттық мұраға ұқыпты қарау;Ақын,жазушы,философ,тарихшы,композитор Ш.Құдайбердіұлының шығармаларын насихаттау.
                                                       Тәрбиеші:  Д.Тасмурзаева

